
Kurse për prindërit: orientim dhe 
mbështetje në sistemin shkollor
Me nismën e qeverisë federale austriake sivjet do të ketë shkollë verore për fëmijët që kanë 
nevojë për mbështetje me gjermanishten. Për më tej, Fondi Austriak i Integrimit (ÖIF) ofron 
kurse të mëtejshme për prindërit fëmijët e të cilëve marrin pjesë në programin veror për nxë-
nësit e posaçëm.

Kurset e ÖIF për prindërit zhvillohen nga 22 qershori deri më 31 gusht dhe ofrohen në të gjit-
hë Austrinë. Kurset janë nën drejtimin e trajnuesve e të konsulentëve të ÖIF dhe, nëse është 
nevoja, mund të mbështeten nga përkthyesit e ÖIF. Oferta është pa pagesë për pjesëmarrë-
sit.

Në kurset për prindër do të merrni informacion të rëndësishëm në lidhje me...

 ▪ përmbajtjen, synimin dhe rëndësinë e kurseve verore për nxënësit e posaçëm, 

 ▪ sistemin shkollor si dhe mundësitë e pjesëmarrjes dhe të mbështetjes në jetën ditore në 
shkollë (p.sh. ndjekjen dhe shkollimin e detyruar, funksionin e mbrëmjeve me prindër, rën-
dësinë e pjesëmarrjes aktive të prindërve në rrugëtimin arsimor të fëmijëve të tyre), 

 ▪ rëndësinë e mbështetjes nga prindi për nxënësit e posaçëm, 

 ▪ përballjen me vështirësitë në mësim dhe shërbimet mbështetëse, 

 ▪ përgatitjen e duhur për nisjen e shkollës (provimet, vlerësimet e performancës etj.), 

 ▪ mundësitë për mësim suplementar të gjermanishtes në kohën e lirë dhe gjatë pushimeve 
të verës, 

 ▪ rëndësinë e masave mbështetëse të gjermanishtes për fëmijët dhe 

 ▪ ofertat dhe mundësitë për mësimin e gjermanishtes për prindërit.

Shfrytëzojeni këtë ofertë për të mbështetur fëmijët tuaj në shkollë me mënyrën më 
të mirë të mundshme!


